
Saksutgreiing 

Sak nr i møte Utval Møtedato 

   

Saksframlegg med vedtak 

Kommunedirektøren sitt framlegg til vedtak:  

1. Revidert framlegg til detaljreguleringsplan for Spissøy øvre 25/15 m.fl., PlanID 201409 vert 
sendt på avgrensa høyring til berørte grunneigarar og mynder med følgjande endringar: 
• Føresegn §4.6.2 oppdaterast med ny parkeringsplass i tabellen, og plankartet oppdaterast med 

feltnamn for parkeringsplassen. 
• Referansen til kommuneplanen sine føresegner fjernast frå føresegn §3.5. 

 
2. Ved vedtak av detaljregulering for Spissøy øvre 25/15 m.fl., PlanID 201409 vert heile R-40 og delar 

av R-78 oppheva. 
 

Saksprotokoll i Utval for areal og samferdsel - 28.01.2026  

 

Innstilling: 

Kommunedirektøren sitt framlegg til vedtak:  

1.Revidert framlegg til detaljreguleringsplan for Spissøy øvre 25/15 m.fl., PlanID 201409 vert 
sendt på avgrensa høyring til berørte grunneigarar og mynder med følgjande endringar: 
•Føresegn §4.6.2 oppdaterast med ny parkeringsplass i tabellen, og plankartet oppdaterast med 

feltnamn for parkeringsplassen. 
•Referansen til kommuneplanen sine føresegner fjernast frå føresegn §3.5. 

  

Saksmappe: 2022/3030 -  5780/2026 
Saksbehandlar: Rakel Friis 
Dato: 16.02.2026 

_Kommunedirekt%C3%B8ren_sitt_framlegg_til_vedtak:

2.Ved vedtak av detaljregulering for Spissøy øvre 25/15 m.fl., PlanID 201409 vert heile R-40 og delar av 
R-78 oppheva. 

  

 
For forslaget stemte 9: Tove Lise Andreassen Aasheim (AP), Trygve Søvold (Frp), Anders Engevik (H), 
Christer Agasøster (H), Signe Lund Jansen (H), Karsten Fylkesnes (KrF), Randi Karin Habbestad (Sp), Inge 
Selle (ViPartiet), Sander Grindheim (ViPartiet). 
Dermed ble innstillingen vedtatt. 

 

 

Vedtak:  

Utval for areal og samferdsel gjorde samrøystes slikt vedtak: 

1.Revidert framlegg til detaljreguleringsplan for Spissøy øvre 25/15 m.fl., PlanID 201409 vert 
sendt på avgrensa høyring til berørte grunneigarar og mynder med følgjande endringar: 
•Føresegn §4.6.2 oppdaterast med ny parkeringsplass i tabellen, og plankartet oppdaterast med 

feltnamn for parkeringsplassen. 
•Referansen til kommuneplanen sine føresegner fjernast frå føresegn §3.5. 

  
2.Ved vedtak av detaljregulering for Spissøy øvre 25/15 m.fl., PlanID 201409 vert heile R-40 og delar av 

R-78 oppheva. 
  

 

 

Samandrag av saka:  
Detaljregulering for Spissøy Øvre vart vedteken i 2018, men oppheva etter klagehandsaming. Nytt 
planforslag har vore på høyring fleire gonger, sist avgrensa høyring var i november–desember 2024. Det 
kom inn 15 merknader, og planen er revidert med tekniske justeringar, endringar i føresegner og oppdatert 
planomtale. Endringane omfattar mellom anna justering av byggjegrenser, presiseringar om VA-løysingar, 
overvasshandtering, omsyn til naturmangfald og opning for felles flytebrygge. Intensjonen med planen er 
uendra: å erstatte eldre reguleringsplanar (R-40 og delar av R-78) med ein oppdatert plan som speglar 
dagens situasjon, legg til rette for moderat fortetting og sikrar berekraftig arealbruk.  
 
Kommunedirektøren rår til at revidert planforslag vert sendt på ny avgrensa høyring til grunneigarane i 
planområde og  følgjande mynder: Statsforvaltaren i Vestland, Vestland Fylkeskommune, Norges vassdrags 

– og energidirektorat (NVE), Fiskeridirektoratet, Sør-Norges Fiskarlag, Norges kystfiskarlag, Sunnhordland 
Fiskarlag, Kystverket, Karmsund Hamn IKS og Bømlo kystlag. 
 

Bakgrunn for saka:  
Detaljregulering for gnr. bnr. 25/15 m.fl., Spissøy øvre vart vedteken i kommunestyret 14. 05.18. Bømlo 
kommune kunngjorde vedtaket den 11.06.18. Det kom inn 4 klager på vedtaket, som vart handsama i 
kommunestyret den 05.11.2018. 3 av klagene vart teke til følgje, og kommunestyret oppheva i same møte 
vedtak av reguleringsplanen.  

 

Etter opphevinga blei planen i møte 19.10.2022 på nytt vedteke lagt ut på høyring og offentleg ettersyn. 
Det kom inn 11 merknader i saka, og det blei holdt dialogmøte med statsforvaltaren 02.02.23. På bakgrunn 
av det blei planforslaget revidert og sendt ut på ny avgrensa høyring til berørte grunneigar i perioden 
08.06.23 til 07.07.23. Det kom inn 8 merknader til den avgrensa høyringa. 

 

Planforslaget blei den 15.11.2023 fremma for endeleg vedtak og godkjenning i utval for areal og samferdsel 
og kommunestyret, men utvalet sendte saka tilbake med følgjande vedtak: 

 

Utvalet sender saka tilbake til planleggjar, med føremål om at grunneigar sine interesser vert teken 
ivare på  

ein bedre måte. Planleggjar oppfordrast til å etablera ein god dialog med grunneigarane vidare i 
prosessen.  

Utvalet har følgjande forslag:  

1. BUN7 vert redusert frå 4 til 3 naust, ved å gjera om nausttomt sør til GBG. Dette vil gje 
bedre tilkomst til strand for almenne interesser. Naustområdet kan utvidast mot nord.  

2. Omsynsone rundt Gjertahuset vert tilpassa gjeldande plan for kulturminne. 

 

På bakgrunn av vedtaket, blei planforslaget endra og sendt på ei avgrensa høyring til berørte grunneigarar, 
Statsforvaltaren i Vestland, Vestland fylkeskommune og NVE i perioden  15.11.24-16.12.24. I 
høyringsperioden kom det inn 14 merknader, på bakgrunn av merknadane er planforslaget ytterlegare 
revidert, på ein slik måte at det vurderast som tenleg med ei ny avgrensa høyring.   

 

Gjeldande planar: 

Området er i gjeldande kommuneplan synt som område der reguleringsplan framleis skal gjelde, LNF, 
fritidsbusetnad og kaste – og låssettingsområde i sjø. Det er krav til reguleringsplan i byggjeområda for 
fritidsbustader på gnr/bnr 25/4 og 44. 

Figur 1 - Utsnitt frå planområde 

Planområdet er i eksisterande reguleringsplan (R-40 Spissøy Øvre), regulert til område for fritidsbustadar 
(hytter), naust/båtplass og grøntareal i form av friluftsområde. Reguleringsplanen er i frå 1983. Delar av 
Saksutgreiinga side 5 av 21 planområdet er og omfatta av reguleringsplan R-78, Kommunalveg på Spissøy. 
Her er området regulert til veg og anna trafikkområde. Delar av R-78 vert vidareført i denne 
reguleringsplanen. 

Figur 2 - Utsnitt frå gjeldande plan i område, R-40 

Saksutgreiing:  
Planforslaget for detaljregulering for gnr. bnr. 25/15 m.fl., Spissøy øvre, PlanID: 201409 er motteke frå ABO 
Plan & Arkitektur Stord AS (tidlegare Plan Vest AS) på vegne av grunneigarane i område.  

Planforslaget som skal behandlast består av følgjande:  

- Plankart, datert 24.11.25 

- Føresegner, datert 24.11.25 

- Planomtale, datert 24.11.25 

 
Gjeldande reguleringsplan vart vedteken i 1983 og inneheld føresegner og formalitetar som ikkje samsvarar 
med dagens standardar og behov. Det er ønskjeleg å utarbeide ein ny reguleringsplan som speglar den 
faktiske utbygginga i området og legg til rette for fortetting i samsvar med gjeldande retningslinjer og 
kommuneplan. 

Plangrensa er utvida samanlikna med gjeldande plan for å inkludere heile eigedommar og tilgrensande 
areal som i kommuneplanen er avsett til byggjeformål. Vidare er det ei målsetting å justere byggjeføremåla 
slik at dei blir betre tilpassa eigedomsgrensene og eksisterande hytter. Den nye planen skal reflektere 
dagens situasjon, vurdera potensiale for fortetting og sikre at området blir betre tilrettelagt for framtidig 
utvikling og bruk. 

 
Figur 3 - Utsnitt frå plankartet 

Innkomne merknader til avgrensa høyring (15.11.24-16.12.24): 

Det kom inn 15 merknader til den avgrensa høyringa, desse følgjer saka som vedlegg. Høyringsfristen var 
sett til 16.12.2024. Under er samandrag av merknadane med kommentar: 

Vurderingar:  
Området består i dag av spreidd bebyggelse av hytter og naust. Det ligg til rette for vidare utvikling innanfor 
desse føremåla, og ei moderat fortetting vert vurdert som positivt. Fortetting vil bidra til betre utnytting av 
areal, styrke grunnlaget for felles infrastruktur og sambruksløysingar, og samtidig redusere presset på nye, 
urørte område. Ei slik utvikling er i tråd med overordna mål om berekraftig arealbruk og vil kunne gi eit 
meir heilskapleg og funksjonelt område for fritidsbruk. 
 
Under er kommunedirektørens vurderingar av endringar som er gjort i planen fram mot nye avgrensa 
høyring. For dei generelle vurderingane av planen syner kommunedirektøren til vurderingane gjort i 
tidlegare saksframlegg, desse følgjer saka som vedlegg.  
 
Vurdering av endringane: 

Kai og småbåtanlegg 

1. To kai-pirar knytt til SK12 er fjerna. 
2. SK13 er delt i to føremål: SK13 og SK21. 
3. Vinkel på SK14 er justert. 
4. Ny SK22 er lagt inn føre BUN4, som følgje av endringar i føresegnene. 

Parkeringsplass 

1. Éin parkeringsplass i SPP5 er flytta lenger sør grunna terrengtilhøve og røter. Parkeringsplassen 
som er flytta manglar feltnamn i plankartet og er ikkje teke med i lista over parkeringsplassar i 
føresegn §4.6.2 Feltnamn i plankartet og tabellen i føresegn 4.6.2 må oppdaterast før saka vert 
sendt på avgrensa høyring. 

Figur 4 - parkeringsplassen mellom SPP5 og SPP6 manglar feltnamn og er ikkje lista opp i tabellen i føresegn §4.6.2 

 

Figur 5 - Plankartet som var på avgrensa høyring  
(15.11.24-16.12.24)                                                                            Figur 6 - Plankartet slik det no ligg føre. 

Tekniske justeringar 

5. Utvidingar ved BSB3, SK20 og BUN11. 
6. Justering av BFF30 og BFF28, samt LS4. 
7. Utvidingar langs veg SV2 og nye føremål L4, LS1 og L7. 
8. Utviding av LS3 på gbnr. 25/101. 

Byggjegrenser 

9. Justering av byggjegrenser for BFF32 og BFF33, og fjerning av avkøyrslepil mot BFF33. 
10. Justering av byggjegrenser og arealføremål for BFF13 for å ivareta VA-rammeplan og grøntkorridor. 

Kommunedirektøren vurderer endringane i plankartet som planfagleg forsvarlege og i tråd med innkomne 
merknader og gjeldande retningslinjer. Endringane er i hovudsak tekniske og presiserande, som ikkje 
endrar hovudstrukturen eller intensjonen med planforslaget.  

Endringar i føresegner 

• Fjerna referanse til kommuneplanen sine føresegner. Det ligg framleis inne ein referanse til 
kommuneplanen sine føresegner i føresegn §3.5. Referansen til kommuneplanen sine føresegner 
må takast ut før saka vert sendt på ei avgrensa høyring.  

• Presiseringar om VA-løysingar, overvasshandtering og utfylling i sjø. 
• Avgrensing av kai innanfor føremål småbåtanlegg, naust og fritidsbusetnad. 
• Ny § 2.11 om byggjegrenser. 
• Presiseringar om naturmangfald (omsyn til Ask og trollnype). 
• Opning for felles flytebrygge (maks 30 m²) og presisering av felles kaiar. 
• Presiseringar om tekniske anlegg (OVA, slamavskiljar) og handtering av overvatn. 

Kommunedirektøren vurderer endringane i føresegner som planfagleg gode og nødvendige. Fjerning av 
referanse til kommuneplanen sine føresegner gjer reguleringsplanen meir sjølvstendig og tydeleg. 
Presiseringar om VA-løysingar, overvasshandtering og utfylling i sjø er viktige for å sikre teknisk kvalitet og 
redusere risiko for skade på natur og konstruksjonar. Avgrensing av kai innanfor føremål småbåtanlegg, 
naust og fritidsbusetnad bidreg til å hindre uønska utbygging i sårbare område. Ny § 2.11 om byggjegrenser 
gir betre oversikt og føreseielegheit for utbyggjarar og grunneigarar. Omsyn til naturmangfald, inkludert 
vern av artane ask og trollnype, er i tråd med nasjonale miljømål. Opning for felles flytebrygge og 
presisering av felles kaiar fremjar sambruk og reduserer arealpress. Presiseringar om tekniske anlegg og 
handtering av overvatn styrkar planen si berekraft og samsvar med NVE sine krav. Endringane vert vurdert 
til å vera i tråd med innkomne merknader og kommunale retningsliner. 

Endringar i planomtale 

• Oppdatert informasjon om naturmangfald og vurdering av påverknad. 
• Lagt til tekst om prosess rundt Gjertastova og medverknad. 
• Gjennomført vurdering etter NVE sin rettleiar for kvikkleireskred og oppdatert ROS-analyse. 

Kommunedirektøren vurderer at endringane i planomtalen gir planforslaget eit betre fagleg grunnlag. 

Samla vurdering:  
Kommunedirektøren vurderer dei gjennomførte endringane i plankart, føresegner og planomtale som 
planfagleg forsvarleg og i tråd med innkomne merknader og gjeldande retningslinjer. Endringane styrkar 
planen sin kvalitet, berekraft og gjennomførbarheit, utan å endra hovudintensjonen med planen. På 
bakgrunn av dette rår kommunedirktøren til at planforslaget vert sendt på ei avgrensa høyring. 

FN sine berekraftsmål:  

Økonomiske konsekvensar: 
Utbyggjar skal dekke alle kostnaden med utbygginga. Det at ein endrar ein kommunal veg 
(Betlehemsvegen) til privatveg vil gje reduserte drifts- og vedlikehaldskostnader for kommunen. 
Kommunen vil ikkje vera erstatningspliktige over for grunneigarar som får eigedomen sin regulert til 
grønstruktur eller LNF. 

Miljømessige konsekvensar: 
Naturmangfald: 

Registreringane av ask og trollnype ligg på areal som i planen er avsett til annan fritidsbusetnad BFF28. Det 
er ikkje planlagd for nye tiltak som vil påverke desse registreringane, men arealet ligg innanfor 
byggegrensa. Føresegnene sikrar desse førekomstane, der føresegn § 3.3.6 gir at; «Ved nye tiltak innanfor 
BFF28 skal det takast omsyn til førekomstar av karplantene Ask og nyperose, og nye tiltak kan ikkje råke 
desse artane negativt.»  

Registreringa av bustsivaks ligg på areal som i planen er avsett til annan veggrunn og LNFR-areal, 
tilhøyrande eksisterande veg Betlehemsvegen. Det er ikkje planlagd for nye tiltak som vil påverke denne 
registrering. 

Bømlo kommune vurderer at endringane gjort i høve naturmangfald som tilstrekkeleg, og at tidlegare 
vurderingar gjort i høve miljømessige konsekvensar elles framleis er gjeldande.  

 

Kulturminne:  

Bømlo kommune vurderer at dei endringane som er gjort i planforslaget ikkje medfører behov for nye eller 
endra vurderingar, og at tidlegare vurderingar framleis er gjeldande. 

Beredskap og samfunnstryggleik: 
Områdestabilitet: 

Fare for områdeskred er vurdert etter NVE sin rettleiar 1/2019 Sikkerhet mot kvikkleireskred. Det er ingen 
registrerte faresoner for kvikkleire i, eller i nærleiken av planområdet. Området ligg under grense for marin 
leire, og planområdet er difor synt i aktsemdskartet for marin leire. Lausmassekartet syner at det ikkje er 
marin strandavsetning her, men at lausmassane består av forvitringsmateriale og noko bart fjell. I følgje 
NGU si liste over lausmassetypar og sannsyn for marin leire er denne «Stort sett fråverande» i denne 
lausmassetypen. I AR5 er det synt grunnlendte forhold i planområdet, og det er fjell i dagen i store deler av 
planområdet. Områdeskred kan oppstå i områder med samanhengande marin leire. Det er to område der 
det er større flater utan fjell i dagen, som er vurdert nærare i planområdet. Begge områda er avgrensa med 
fjell i dagen på alle sider og har låg helling, og ut i frå rettleiaren er det difor ikkje fare for at det vil kunne 
utløysast områdeskred. Ein går difor ikkje vidare med vurderingar etter prosedyren steg 4-11.  

For å ivareta sikkerheita i byggeperioden, skal det ved søknad om større anleggstiltak, gjerast greie for 
risikovurdering i samband med tiltaket, for å unngå ev. fare for grunnbrot, utgliding av lausmassar, skade 
på leidningsnett og sikringstiltak for gåande/køyrande gjennom anleggsområdet. 

 

Overvatn: 

I føresegnene er det no lagt inn at ved utbygging av BFF 13, 18-22 og 32  (nordre del, gbnr. 25/110) er det 
særleg viktig å sikre rett og heilskapleg overvasshandtering. I tillegg er det lagt inn at det kan etablerast 
fordrøyningsbasseng innanfor GBG12.  

Bømlo kommune vurderer at endringane gjort i høve områdestabilitet og overvatn som tilstrekkeleg, og at 
tidlegare vurderingar gjort i høve beredskap og samfunnstryggleik elles framleis er gjeldande.  

Folkehelse: 
Bømlo kommune vurderer at dei endringane som er gjort i planforslaget ikkje medfører behov for nye eller 
endra vurderingar, og at tidlegare vurderingar framleis er gjeldande. 

Referansar:  
Gjeldande reguleringsplan R-40: https://www.arealplaner.no/bomlo4613/arealplaner/208  

Vedlegg til saka:  
Planomtale m/ ROS-analyse  

Føresegner  

Plankart  

Merknader  

Merknadsskjema  

VA-plan 

Oversendingsbrev m/endringar 

Tidlegare saksframlegg x 4 (Høyring og offentleg ettersyn/avgrensa høyringar) 

https://www.arealplaner.no/bomlo4613/arealplaner/208

